
 Verstaan die brand en ontploffingsgevare van jou aanleg. Moenie 
vergeet van aardgas, propaan en ander normale brandstowwe nie.

Wanneer toerusting of pype skoongeblaas word, soos tydens 
voorbereiding vir instandhouding of inbedryfstelling, maak seker
enige vlambare gasse word uitgeblaas op ‘n veilige plek, weg 
van mense en ontstekingsbronne. Volg jou aanleg se prosedure 
om die uitblaaswerk veilig te doen.

Waar moontlik, blaas vlambare gasse na ’n sisteem wat dit kan 
behandel, soos fakkels, skroptorings of ander hanteringssisteme.

 Vermy afblaas binne geboue, en waar dit nie moontlik is nie, 
doen ’n behoorlike risiko analise om taak spesifieke 
voorsorgmaatreels te identifiseer sodat mense nie in gevaar gestel 
word nie.

 Gebruik vlambare gas meters om areas te monitor waar vlambare 
gas uitgeblaas mag word.

Gedurende Junie 2009 was daar ’n groot ontploffing by ’n 
vleisverwerkingsaanleg in Garner, North Carolina, VSA. ’n 
Nuwe aardgas pyplyn is ge-installeer om gas te voorsien vir 
’n waterverwarmer. Werkers het die nuwe pyplyn met 
aardgas uitgeblaas om lug vuilgoed te verwyder. Die gas is 
uitgeblaas in ’n gebou , onderbroke,  oor ‘n periode van twee 
en ’n half uur. Die gas en lug het ’n vlambare mengsel 
gevorm wat ontsteek het.  Die ontploffing het die gebou 
vernietig, 4 mense gedood, 67 mense beseer en die vrylating 
van 8 ton giftige ammoniak veroorsaak.

Meeste mense sal weet dat aardgas ’n ontploffing kan 
veroorsaak, maar mens onthou nie altyd dat enige vrylating 
van vlambare gas of vlugtige vlambare vloeistof uit pype of 
toerusting’n soortgelyke ontploffing kan veroorsaak nie. 

Verskeie vervaardigingsprosesse werk met vlambare gasse of 
vloeistowwe en meeste fabrieke en laboratoriums gebruik 
aardgas, propaan of ander vlambare brandstowwe. 
Voorbereiding vir instandhouding of vir inbedryfstelling van 
toerusting mag vereis dat vlambare materiale of brandstof  
uitgeblaas moet word. Hierdie insident herinner ons dat dit 
lewensnoodsaaklik is om vlambare materiale na ’n veilige 
plek te blaas waar dit vasgevang, behandel of gedispergeer 
kan word. Moet nooit toelaat dat vlambare materiale in ’n 
gebou, kamer of ingehokte area versamel nie.

’n Klein hoeveelheid vlambare gas in ’n gebou kan ’n groot ontploffing veroorsaak!

Mei 2011

AIChE © 2011. All rights reserved. Reproduction for non-commercial, educational purposes is encouraged.  However, reproduction 
for the purpose of resale by anyone other than CCPS is strictly prohibited.   Contact us at ccps_beacon@aiche.org or 646-495-1371.

Vrylating van vlambare materiaal in gebou veroorsaak ontploffing!

 ’n Klein hoeveelheid vlambare gas 
of damp is nodig om ’n plofbare 
mengsel te vorm.  Byvoorbeeld: 
Vyf kg propaan gemeng met die 
regte volume lug kan ‘n vertrek 6 x 
6 x 3.5 meter vul. Tydens ’n 
onploffing stel dit soveel energie 
vry soos 50 kg TNT!

 Enige spasie met beperkte 
ventilasie soos ’n kamer of gebou 
kan veroorsaak dat vrygelate 
vlambare materiale ’n vlambare en 
plofbare mengsel vorm.

